
GOUVÈNÈ CUOMO ANONSE KÒMANSMAN SEZON FEYAJ OTÒN 2016 LA NAN 

ETA NEW YORK 
 

Kanpay Mèye Foto Feyaj I LOVE NY nan semèn nan lanse 
 

Rapò sou Feyaj Otòn 2016 la disponib kounye a sou entènèt 

 
Jodi a, Gouvènè Andrew M. Cuomo te anonse kòmansman sezon feyaj otòn 2016 la 
nan Eta New York epi li pibliye rapò sou feyaj otòn I LOVE NY la, yon dokiman volontè 
prepare epi yo mete ajou chak semèn ki klase kondisyon koulè fèy yo ye atravè tout eta 
a. Anplis de sa, pou pwomouvwa epi ekspoze lokalite ekstraòdinè New York yo pandan 
sezon otòn lan, nou envite tout vwayajè pou yo vinn patisipe nan kanpay meyè foto 
feyaj nan semèn lan pou ane 2016 la (2016 Foliage Photog of the Week), epi pataje 
foto yo fè nan Eta New York la yo sou rezo sosyal yo, lè yo itilize #NYLovesFall dyèz.  
 
Gouvènè Cuomo te di: “New York gen kèk nan feyaj ak bote natirèl ki pi espektakilè 
nan peyi a, ki fè li se youn nan meyè destinasyon pou moun vizite lè sezon otòn. Se yon 
moman pafè pou Nouyòkè kou vizitè al vizite yon seri pak leta, sit istorik ak lòt 
atraksyon toupatou atravè gran eta nou an, pou yo dekouvri tout sa ki gen pou renmen 
nan sezon espesyal sa nan New York.” 
 
Sezon feyaj otòn lan se youn nan sezon vwayaj ki pi popilè nan eta epi li pote gwo 
biznis pou New York. An 2015 sèlman, yo te estime ke depans vwayaj nan New York 
soti septanm rive novanm te gen yon enpak ekonomik plis pase 26.5 milya dola ototal. 
Akoz de gwosè eta, New York gen youn nan meyè sezon feyaj nan peyi a. Nan nenpòt 
wikenn, soti fen septanm rive nan mitan novanm, genyen yon kote kanmenm nan eta ki 
gen feyaj maksimòm pou sezon an.  
 
Pou ankouraje sit otòn ekstraòdinè ki toupatou atravè Eta New York la yo, I LOVE NY 
pral òganize yon kanpay ki rele Foliage Photog of the Week, sou rezo sosyal yo pou 
mete an vedèt foto itilizatè Twitter, Instagram ak Facebook yo fè nan eta. Kanpay la ap 
kontinye jiska fen sezon fèyaj otòn lan nan kòmansman novanm, epi chak semèn y ap 
chwazi yon foto espektakilè sezon feyaj otòn Eta New York la epi, y ap itilize 
#NYLovesFall pou afiche l epi pataje l sou tout chèn rezo sosyal I LOVE NY yo. Pou yo 
kalifye, itilizatè yo dwe tage foto yo ak non lokalite kote yo te fè foto a.  
 
Obzèvatè Feyaj Volontè yo 
Ekip obzèvatè feyaj volontè I LOVE NY yo, ki sitiye toupatou atravè 11 rejyon 
destinasyon vakans nan eta yo, gen lòd pou yo swiv pwogrè chanjman koulè feyaj nan 



zòn kote yo ye yo chak semèn. Apre sa, yo pral itilize enfòmasyon sa yo nan rapò sou 
feyaj la yo, ki pral poste sou entènèt chak semèn, ki dekri an detay espas jewografik 
kote chanjman koulè feyaj yo ye toupatou atravè eta New York la, sit obzèvasyon pou 
wè feyaj espektakilè sa yo, sijesyon kote pou fè sejou pandan sezon otòn lan ak yon lis 
evenman k ap fèt chak semèn nan chak rejyon. W ap jwenn premye rapò sou feyaj otòn 
2016 New York la isit la. 
 
Enfòmasyon sou Feyaj Otòn lan yo 
W ap jwenn, rapò sou feyaj chak semènn lan, yon kat jewografik ki dekri an detay nan 
yon tablo pwogrè koulè feyaj otòn lan yo, sit obzèvasyon pou gade bèl feyaj espektakilè 
yo, kote yo sijere pou al pase sejou yo, ak yon lis evenman k ap fèt chak semèn yo, lè w 
vizite sitwèb I LOVE NEW WORK nan www.iloveny.com/foliage. W ap jwenn rapò yo 
tou nan telefòn, rele gratis 800/CALL-NYS (800/225-5697) apati nenpòt kote nan peyi 
Etazini, teritwa li yo ak Kanada. Pou w jwenn plis enfòmasyon sou kijan pou vinn yon 
obzèvatè Feyaj Volontè, imel non w, adrès ak nimewo telefòn ou nan 
foliage@esd.ny.gov. Rapò sou feyaj otòn yo disponib tou, gratis, lè w rele nan 800-
CALL-NYS. 

